ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 

Ո Ր Ո Շ ՈՒ Մ
…….......................... 2017 թվականի N ….. – Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈԿՏԵՄԲԵՐԻ 30-Ի N 1269-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հան​րա​պե​տու​թյան կառավարությունը որոշում է.
1. Հայաստանի Հանրապետության կառավարության 2008 թվականի հոկտեմբերի 30-ի «Հայաստանի Հանրապետությունում արտադրվող` ակցիզային հարկով հարկման ենթակա ապրանքների ակցիզային դրոշմանիշերով դրոշմավորման մասին» N1269-Ն որոշ​ման (այսուհետ՝ Որոշում) մեջ կատարել հետևյալ փոփոխությունները.
1) ուժը կորցրած ճանաչել Որոշման 1-ին կետի 4-րդ ենթակետը և այդ ենթակետով հաստատված N4 հավելվածը,

2) Որոշման 1-ին կետի 1-ին ենթակետով հաստատված կարգի 6-րդ կետում «դրանց ձեռքբերման համար դիմում» բառերը փոխարինել «էլեկտրոնային եղանակով ակցիզային դրոշմանիշ ձեռք բերելու հայտ» բառերով:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հիմնավորում
«Հայաստանի Հանրապետության կառավարության 2008 թվականի հոկտեմբերի 30-ի N1269-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). 
Նախագիծը մշակվել է ի կա​տա​​​​րումն Հա​յաս​տա​​​նի Հանրապետության վարչապետի 2017 թվականի փետրվարի 21-ի թիվ 157-Ա որոշման: Նախագծի նպատակը ՀՀ Ազգային Ժողովի կողմից 2016 թվականի դեկտեմբերի 16-ին ըն​դուն​ված` «Ակցիզային հարկի մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի (այսուհետ՝ Օրենք) սահմանած պահանջներն ապա​​​​հովելն է:
2. Կարգավորման հարաբերությունների ներկա վիճակը և առկա խնդիրները.
Մինչև Օրենքի ուժի մեջ մտնելը Հայաստանի Հանրապետությունում արտադրվող` ակցի​զային հարկով հարկման ենթակա ապրանքների դրոշմավորման համար ակցիզային դրոշմանիշեր ձեռք բերելու նպատակով հարկ վճարողները թղթային կրիչով՝ առձեռն, հար​կա​յին մարմին էին ներկայացնում դիմում՝ 2 օրինակից: Օրենքով սահմանվել է, որ  2017 թվա​կանի հունվարի 1-ից հարկ վճարողներն ակցիզային դրոշմանիշեր ձեռք բերելու համար պետք է էլեկտրոնային եղանակով հարկային մարմին ներկայացնեն հայտ: Այդ իսկ պատ​ճա​ռով անհրաժեշտություն է առաջացել համապատասխան փոփոխություններ կատարել Հայաս​տանի Հանրապետության կառավարության 2008 թվականի հոկտեմբերի 30-ի N1269-Ն որոշման մեջ:
3. Նախագծի մշակման գործընթացում ներգրավված ինստիտուտները և անձինք. 
Նա​​​խա​​​գի​ծը մշակվել է ՀՀ ԿԱ պետական եկամուտների կոմիտեի կող​մից:
4. Իրավական ակտի ընդունման արդյունքում ակնկալվող արդյունքը. 

Նախագծի ընդուն​​ման արդ​յուն​քում ակնկալվում է ՀՀ կառավարության վերոնշյալ որո​շումը համապատասխանեցնել Օրենքի պահանջներին՝ հարկ վճարողներին հնա​րա​վո​րու​թյուն ընձեռելով էլեկտրոնային եղանակով ներկայացնելու հայտ՝ ակցիզային դրոշմանիշեր ստա​նալու համար:
Տեղեկանք
«Հայաստանի Հանրապետության կառավարության 2008 թվականի հոկտեմբերի 30-ի N1269-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Հայաստանի Հանրապետության կառավարության 2008 թվականի հոկտեմբերի 30-ի N1269-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդուն​​ման առն​չությամբ այլ իրա​վա​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​նում:
Տեղեկանք
«Հայաստանի Հանրապետության կառավարության 2008 թվականի հոկտեմբերի 30-ի N1269-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման մասին
«Հայաստանի Հանրապետության կառավարության 2008 թվականի հոկտեմբերի 30-ի N1269-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդուն​​մամբ պե​տական եկա​​մուտ​ների նվա​զե​​ցում կամ ծախ​​​սերի ավելա​ցում տեղի չի ունե​նա:
ԱՄՓՈՓԱԹԵՐԹ

«Հայաստանի Հանրապետության կառավարության 2008 թվականի հոկտեմբերի 30-ի N1269-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ ներկայացված առաջարկությունների
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Կատարված

փոփոխությունները

	ՀՀ ֆինանսների նախարարություն

18.03.2017թ. 

N01/2-4/4840-17
	Դիտողություններ և առաջարկություններ չկան:
	

	ՀՀ տնտեսական զարգացման և ներդրումների նախարարություն

15.03.2017թ. 

 N05/10.1/2512-17
	Առարկություններ և առաջարկություններ չկան:
	

	ՀՀ արդարադատության նախարարություն

27.03.2017թ.

N01/4719-17
	Նախագիծը համապատասխանում է ՀՀ օրենսդրության պահանջներին:

